
ᐁᑯᓯ ᐋᑕᒼ, ᐃᑊ ᑭ ᐃᓯᔨᐦᑳᑌᐤ ᐃᐧᐊᐧ, ᒋᑫᒫ
ᐁᐊᐧᑯ ᐅᑳᐃᐧᐋᐧᐊᐧ ᑲᐦᑭᔭᐤ ᑳ ᐱᒫᑎᓯᐟ. 



ᑭᓀᐱᐠ ᒫᑲ ᐊᔨᐋᐧᐠ ᑭ ᑲᑲᔦᔨᓯᐤ ᐃᐢᐱᐨ ᐊᐃᐧᔭ
ᐱᓯᐢᑭᐊᐧ ᑳ ᑭ ᐅᓯᐦᐋᐟ ᑳ ᑎᐯᔨᐦᒋᑫᐟ ᑭᓭᒪᓂᑐ. 
ᐁᑯᓯ ᐁᐊᐧᑯ ᑭ ᐃᑌᐤ ᐃᐢᑫᐧᐊᐧ, ᑖᐯᐧ ᒋ
ᑭᓭᒪᓂᑐ ᑭ ᐃᑌᐧᐤ, ᓇᒪᐃᐧᔭ ᑭ ᑲ ᒥᒋᓈᐋᐧᐤ ᐁ
ᒥᓂᓯᐃᐧᐟ ᑳ ᐃᑕᐦᑖᐧᐢᑯᓯᐟ ᒥᐢᑎᐠ
ᓂᐦᑖᐃᐧᑭᒋᑳᓂᕽ ᑳ ᐊᔮᐟ? 



ᐅᒥᓯ ᒫᑲ ᐃᐢᑫᐧᐤ, ᑭ ᐃᑌᐤ
ᑭᓀᐱᑲᐧ, ᓂ ᑲ ᑭ ᒥᒋᓈᐣ ᐁ
ᐃᓯ ᒥᓂᓯᐃᐧᒋᐠ ᐊᓂᑭ ᒥᐢᑎᑲᐧᐠ
ᓂᐦᑖᐃᐧᑭᒋᑲᓂᕽ ᑳ ᐊᔮᒋᐠ; ᒫᑲ
ᐁ ᐃᓯ ᒥᓂᓯᐃᐧᐟ ᒥᐢᑎᐠ ᑖᐊᐧᔨᕽ ᓂᐦᑖᐃᐧᑭᒋᑳᓂᕽ ᑳ ᐊᔮᐟ, 
ᑭᓭᒪᓂᑐ ᑭ ᐃᑌᐧᐤ, ᓇᒪᐃᐧᔭ ᑭ ᑲ ᒥᒋᓈᐋᐧᐤ, ᒥᓇ ᓇᒪᐃᐧᔭ ᑭ ᑲ
ᓵᒥᓈᐃᐧᐤ, ᑭᑕ ᐁᑳ ᓂᐱᔦᐠ. ᒥᓇ ᑭᓀᐱᐠ ᑭ ᐃᑌᐤ
ᐃᐢᑫᐧᐊᐧ, ᓇᒪᐃᐧᔭ ᑖᐯᐧ ᑭ ᑲ
ᓂᐱᓈᐋᐧᐤ: ᒋᑫᒫ ᑭᓭᒪᓂᑐ
ᑭᐢᑫᔨᑕᒼ ᐊᓂᒪ ᐁ ᑭᓯᑳᐠ
ᑫ ᒥᒋᐁᐧᑫᐧ, ᐁᑯᐢᐱ ᑭᐢᑭᓯᑯᐋᐧᐊᐧ ᑫ
ᔪᑌᓂᑳᑌᑭ; ᐁᑯᓯ ᒪᓂᑐᕽ ᑭᑕ ᐃᓯ

ᐊᔮᔦᐠ, ᐁ ᑭᐢᑫᔨᑕᒣᐠ ᑳ ᒥᐋᐧᓯᐠ ᒥᓇ ᑳ ᒫᔮᑕᕽ.



ᐃᐢᐱ ᒫᑲ ᐃᐢᑫᐧᐤ ᐃᐧᔮᐸᒫᐟ ᐊᓂᐦᐃ ᒥᐢᑎᑲᐧ ᐁ ᒥᔪ
ᒥᒋᐃᐧᓂᐃᐧᔨᐟ, ᒥᓇ ᐁ ᒥᔪᓈᑯᓯᔨᐟ, ᒥᓇ ᒥᐢᑎᐠ ᑫ
ᓇᑕᐁᐧᔨᒥᐦᐟ ᑭᑕ ᐅᐦᒋ ᐊᐃᐧᔭ ᐃᔨᓂᓯᐟ, ᑭ ᐅᑎᓇᒼ
ᐁᓯ ᒥᓂᓯᐃᐧᔨᐟ, ᐁ ᑭ ᒥᒋᐟ ᒫᑲ; ᐁᑯᓯ ᒥᓇ ᑭ ᐊᑎ
ᒥᔦᐤ ᐅᓈᐯᒪ ᐊᓯᒋ; ᐃᐧᐢᑕ ᑭ ᒥᒋᐤ. ᐁᑯᓯ
ᐅᐢᑭᓯᑯᐋᐧᐊᐧ ᑭ ᔪᑌᓂᑳᑌᔨᐊᐧ, 
ᐁ ᑭ ᑭᐢᑫᔨᑕᐦᑭᐠ ᐁ
ᒧᓭᐢᑲᑌᒋᐠ; ᐁᑯᓯ ᑭ
ᒪᐊᐧᓴᑯᑳᐧᑕᒪᐧᐠ ᓂᐱᔮ, 
ᐁ ᑭ ᐅᓯᐦᑖᐧᓱᒋᐠ
ᐋᑯᐦᐅᓱᐃᐧᓇ.



ᐁᑯᓯ ᑳ ᑎᐯᔨᐦᒋᑫᐟ
ᑭᓭᒪᓂᑐ ᑭ ᓇᑐᒣᐤ ᐋᑕᒪ, ᐅᒥᓯ ᐁ ᑭ ᐃᑖᐟ, 
ᑖᓂᑌ ᐁᔮᔭᐣ? ᐁᑯᓯ ᐅᒥᓯ ᑭ ᐃᑌᐧᐤ, ᑭ ᑭ ᐯᐦᑖᑎᐣ ᓂᐦᑖᐃᐧᑭᒋᑳᓂᕽ, 
ᓂ ᑭ ᑯᐢᑖᒋᐣ ᒫᑲ, ᒋᑫᒫ ᐁ ᒧᓭᐢᑲᑌᔮᐣ; ᐁᑯᓯ ᓂ ᑭ ᑳᓱᐣ. ᐅᒥᓯ ᒫᑲ ᑭ
ᐃᑌᐤ, ᐊᐁᐧᓇ ᑳ ᐃᐧᐦᑕᒫᐢᐠ ᐁ ᒧᓭᐢᑲᑌᔭᐣ? 
ᑭ ᑭ ᒧᒥᓈᑖᐤ ᒋ ᒥᐢᑎᐠ ᑳ ᑭ ᐃᐧᐦᑕᒫᑖᐣ ᐁᑳ ᑭᑕ ᒧᒥᓈᑕᐟ? 



ᐁᑯᓯ ᓈᐯᐤ ᑭ ᐃᑌᐧᐤ, ᐃᐢᑫᐧᐤ ᑳ ᑭ ᒥᔨᔭᐣ ᑭᑕ
ᐃᐧᒉᐃᐧᐟ ᓂ ᑭ ᒥᔨᐠ ᒥᐢᑎᑯᕽ ᐅᐦᒋ ᐁᑯᓯ ᓂ ᑭ ᒥᒋᐣ. ᑳ
ᑎᐯᔨᐦᒋᑫᐟ ᑭᓭᒪᓂᑐ ᒫᑲ ᑭ ᐃᑌᐤ ᐃᐢᑫᐧᐊᐧ, ᑫᑲᐧᐩ ᐅᒪ
ᑳ ᑭ ᐃᑐᑕᒪᐣ? ᐁᑯᓯ ᐃᐢᑫᐧᐤ ᑭ ᐃᑌᐧᐤ, ᑭᓀᐱᐠ ᓂ ᑭ
ᑲᑲᔦᓯᒥᐠ ᐁᑯᓯ ᓂ ᑭ ᒥᒋᐣ. 



ᐁᐊᐧᑯ ᐅᐦᒋ ᒫᑲ ᑳ ᑎᐯᔨᐦᒋᑫᐟ ᑭᓭᒪᓂᑐ ᑳ
ᐊᐧᔭᐃᐧᑎᓴᐋᐧᐟ ᐃᑎᐣ ᓂᐦᑖᐃᐧᑭᒋᑲᓂᕽ ᐅᐦᒋ ᑭᑕ
ᐊᑐᐢᑳᑕᕽ ᐊᓯᐢᑭ ᐃᑕ ᑳ
ᑭ ᐅᐦᒋ ᐅᑎᓂᐦᐟ. 



ᐁᑯᓯ ᑭ ᐊᐧᔭᐃᐧᑎᓴᐁᐧᐤ ᓈᐯᐊᐧ; ᐁ ᑭ ᐸᑭᑎᓈᐟ
ᒫᑲ ᒉᕒᐊᐱᒼ ᐋᐧᐸᓄᑖᕽ ᐃᑌᐦᑫ ᐃᑎᐣ
ᓂᐦᑖᐃᐧᑭᒋᑲᓂᕽ, ᒥᓇ ᑳᐧᑯᑌᐃᐧ ᐃᓴᐁᐧᐢᐠ
ᒥᓯᐁᐧ ᑳ ᐋᐃᓯ ᑫᐧᐢᑫᐧᐢᑭᐸᔨᐠ, ᑭᑕ
ᒥᑖᑫᐧᑎᓴᐦᐅᐁᐧᐠ ᐱᒫᑎᓯᐃᐧᓂ
ᒥᐢᑎᑯᕽ ᐅᐦᒋ.



ᐋᑕᒼ ᒫᑲ ᑭ ᑭᐢᑫᔨᒣᐤ ᐃᐧᐊᐧ ᐃᑊ; ᑭ ᐊᔮᐁᐧᐤ ᒫᑲ, ᒥᓇ ᑭ ᓂᐦᑖᐃᐧᑭᐦᐁᐤ
ᑫᓇ, ᐅᒥᓯ ᒫᑲ ᑭ ᐃᑌᐧᐤ, ᓂ ᑭ ᐊᔮᐋᐧᐤ ᓈᐯᐤ ᑳ ᑎᐯᔨᐦᒋᑫᐟ ᐅᐦᒋ. ᒥᓇ
ᑭ ᐊᑎ ᓂᐦᑖᐃᐧᑭᐦᐁᐤ ᐅᒋᐋᐧᒥᔨᐊᐧ ᐁᐱᓬᐊ. ᐁᐱᓬ ᒫᑲ ᑭ
ᑲᓇᐃᐧᒫᔭᑎᑫᐧᐤ, ᒫᑲ ᐃᐧᔭ ᑫᐣ ᑭ
ᐊᑐᐢᑳᑕᒼ ᐊᓯᐢᑭ. 



ᐁᑯᓯ ᑭ ᐃᐢᐸᔨᐤ, ᑫᐣ ᑭ ᐯᑖᐤ ᐁ ᐃᓯ ᓂᐦᑖᐃᐧᑭᒋᑫᐟ ᐁ ᐸᑭᑎᓇᒪᐋᐧᐟ ᑳ
ᑎᐯᔨᐦᒋᑫᐟ. ᒥᓇ ᐁᐱᓬ, ᐃᐧᐢᑕ ᑭ ᐯᓯᐁᐧᐤ ᐁ ᓂᐢᑕᒧᓭᔨᐟ
ᐅᑲᓇᐁᐧᔨᒪᑲᓇ ᐊᓯᒋ ᐁ ᐃᐧᔨᓄᐃᐧᔨᐟ. ᑳ ᑎᐯᔨᐦᒋᑫᐟ ᒫᑲ ᑭ ᑭᐦᒉᔨᒣᐤ
ᐁᐱᓬᐊ, ᐊᓯᒋ ᐅ ᐸᑭᑎᓇᓱᐃᐧᐣ; ᑫᐣ ᒫᑲ, ᒥᓇ ᐅ
ᐸᑭᑎᓇᓱᐃᐧᐣ ᓇᒪ ᑭ ᑭᐦᒉᔨᑕᒪᐁᐧᐤ. ᐁᑯᓯ ᑫᐣ ᑭ ᒥᓯ
ᑭᓯᐋᐧᓯᐤ, ᐁ ᑭ ᐸᑭᒋᑫᐧᐸᔨᐟ. 



ᐁᑯᓯ ᑫᐣ ᑭ ᐃᐧᐦᑕᒪᐁᐧᐤ ᐁᐱᓬᐊ ᐅᒋᐋᐧᒪ; ᐁᑯᓯ ᑭ ᐃᐢᐸᔨᐤ, ᐃᐢᐱ
ᑭᐢᑎᑳᓂᕽ ᐁ ᐊᔮᒋᐠ, ᑫᐣ ᑭ ᐸᓯᑰᐢᑕᐁᐧᐤ ᐁᐱᓬᐊ ᐅᒋᐋᐧᒪ, 
ᐁ ᑭ ᓂᐸᐦᐋᐟ.



ᑳ ᑎᐯᔨᐦᒋᑫᐟ ᒫᑲ ᑭ ᐃᑌᐤ ᑫᐣ, ᑖᓂᐊᐧ ᑭᒋᐋᐧᒼ ᐁᐱᓬ? ᐅᒥᓯ ᒫᑲ ᑭ
ᐃᑌᐤ, ᓇᒪᐃᐧᔭ ᓂ ᑭᐢᑫᔨᑌᐣ; ᓂᔭ ᒋ ᓂ ᑲᓇᐁᐧᔨᒫᐤ ᓂᒋᐋᐧᒼ? ᐁᑯᓯ ᑫᐣ
ᑭ ᓇᑲᑕᒼ ᐃᑕ ᐁ ᐊᔮᔨᐟ ᑳ ᑎᐯᔨᐦᒋᑫᐟ, ᑭ ᐃᐧᑭᐤ ᐊᓂᑕ ᓈᐟ, 
ᐋᐧᐸᐦᓄᑖᕽ ᐃᑌᐦᑫ ᐃᑎᐣ. 



ᐋᑕᒼ ᒥᓇ ᑭ ᑭᐢᑫᔨᒣᐤ ᐃᐧᐊᐧ; ᐁᑯᓯ ᑭ ᓂᐦᑕᐃᐧᑭᐦᐁᐤ ᐅᑯᓯᓴ ᓭᐦᐟ ᒫᑲ ᑭ
ᐃᓯᔨᐦᑳᑌᐤ: ᒋᑫᒫ ᑭ ᐃᑌᐧᐤ, ᑭᓭᒪᓂᑐ ᑯᑕᑲ ᓂ ᑭ ᐅᔭᑭᑕᒫᐠ ᐁᐱᓬᐊ ᑫ
ᑕᐱᐢᑲᒪᐋᐧᐟ ᑫᐣ ᑳ ᑭ ᓂᐸᐦᐋᐟ. 



ᐊᓂᐦᐃ ᒫᑲ ᐅ ᑭᓯᑳᒪ ᐋᑕᒼ ᑳ ᑭ ᓂᐦᑖᐃᐧᑭᐦᐋᐟ ᓭᐦᐟ, ᐊᔨᓈᓀᐤ ᑕᐦᑐ
ᒥᑖᐦᑐᒥᑕᓇᐤ ᐱᐳᓇᐧ, ᐁ ᑭ ᓂᐦᑖᐃᐧᑭᐦᐋᐟ ᐅᑯᓯᓴ ᒥᓇ ᐅᑖᓂᓴ: 
ᑲᐦᑭᔭᐤ ᒫᑲ ᑭᓯᑳᐊᐧ ᐃᔨᑯᕽ ᑳ ᑭ ᐱᒫᑎᓯᐟ ᐋᑕᒼ, ᑫᑳᐟ ᑭᐦᒋ
ᒥᑖᐦᑐᒥᑕᓇᐤ ᒥᓇ ᓂᐢᑐᒥᑕᓇᐤ ᐊᔨᐋᐧᐠ ᐱᐳᓇᐧ; 
ᐁᑯᓯ ᑭ ᓂᐱᐤ.



ᑭᓭᒪᓂᑐ ᒫᑲ ᑭ ᐋᐧᐸᐦᑕᒼ ᐁ ᐃᓯ ᒥᓵᔨᐠ ᐊᔨᓯᔨᓂᐊᐧ ᐅ
 ᒪᒋᑐᑕᒧᐃᐧᓂᔨᐤ ᐊᐢᑭᕽ, ᒥᓇ ᑲᐦᑭᔭᐤ ᐅᐟ ᐃᑌᔨᑕᒧᐃᐧᓂᔨᐤ ᑳ
ᐃᓯ ᒫᒥᑐᓀᔨᑕᒥᔨᐟ ᐅᑌᐦᐃᔨᕽ ᑕᐦᑭᓀ ᐱᑯ ᐁ
ᒪᒑᔨᐊᐧᓂᔨᐠ. ᐁᑯᓯ ᑳ ᑎᐯᔨᐦᒋᑫᐟ ᑭ ᐃᑌᐧᐤ, ᓂ ᑲ
ᓂᓯᐊᐧᓈᒋᐦᐋᐤ ᐊᔨᓯᔨᓂᐤ ᑳ ᑭ ᐅᓯᐦᐊᐠ
ᐊᐧᐢᑭᑕᐢᑲᒥᐠ ᐅᐦᒋ; ᒫᒪᐤ
ᐊᔨᓯᔨᓂᐤ, ᒥᓇ ᐱᓯᐢᑭᐤ, 

                                                          ᒥᓇ ᐊᓇ ᑳ
                                                        ᐸᐹᒥᑖᒋᒧᐟ, ᒥᓇ
                                                        ᐊᓂᑭ ᐱᔦᓯᓴᐠ ᑳ
                                                ᐸᐹᒥᔮᒋᐠ; ᒋᑫᒫ ᓂ
                                                ᒥᐦᒋᔭᐁᐧᔦᔨᑕᒥᐃᑯᐣ
                                                ᐁ ᑭ ᐅᓯᐦᐊᑭᐠ.



ᒫᑲ ᓄᐊ ᑭ ᒥᔪ ᑲᓇᐋᐧᐸᒥᐠ ᑳ ᑎᐯᔨᐦᒋᑫᔨᐟ. ᓄᐊ ᒫᑲ ᑭ
ᓂᐦᑖᐃᐧᑭᐦᐁᐤ ᓂᐢᑐ ᐅᑯᓯᓴ, ᓭᒼ, ᐦᐋᒼ, ᒥᓇ ᒉᐱᐟ. 



ᐃᐧᔭ ᑭᓭᒪᓂᑐ ᐁᐢᐱᒋ ᓵᑭᐦᑖᐟ ᐊᐢᑭ, ᑭ ᒣᑭᐤ ᐅ
ᐯᔭᑯ ᑯᓯᓵᓇ, ᐱᑯ ᐊᐃᐧᔭᐠ ᐁ ᑖᐯᐧᔦᔨᒫᐟ ᐁᑳ

ᑭᑕ ᓂᓯᐊᐧᓈᑎᓯᐟ, ᒫᑲ ᑭᑕ ᐊᔮᐟ
ᑳᑭᑫ ᐱᒫᑎᓯᐃᐧᐣ. 



ᕒᐅᒪᓇ 3:23 ᑲᐦᑭᔭᐤ ᒫᑲ ᐊᐃᐧᔭᐠ ᑭ ᐊᐧᓂᑐᑕᒼ, ᒥᓇ ᓄᑌᐸᔨᐤ ᐅ
ᑭᐢᑌᔨᑖᑯᓯᐃᐧᐣ ᑭᓭᒪᓂᑐ; 

ᕒᐅᒪᓇ 6:23 ᒋᑫᒫ ᐁ ᐃᓯ ᑭᐢᐱᓇᒋᑫᒪᑲᕽ ᒪᒋᐃᑎᐃᐧᐣ ᐁᐊᐧᑯ ᓂᐳᐃᐧᐣ; ᒫᑲ
ᐅ ᒧᐦᒋ ᒣᑭᐃᐧᐣ ᑭᓭᒪᓂᑐ ᐁᐊᐧᑯ ᑳᑭᑫ ᐱᒫᑎᓯᐃᐧᐣ ᙭ ᒋᓴᐢ ᑳ ᑎᐯᔨᒥᑯᔭᕽ

ᐅᐦᒋ.

ᐦᐃᐸᕒᐅᐊᐧ 9:27 ᐁᑯᓯ ᒋᑫᒫ ᐁ ᐃᑕᑭᑕᒫᐦᐟ ᐊᔨᓯᔨᓂᐤ ᐯᔭᑳᐧᐤ ᑭᑕ ᓂᐱᐟ
ᐁᑯᓯ ᒣᐧᐢᑕᐢ ᐃᔨᑯᕽ ᑭᑕ ᐊᔮᐠ ᐅᔭᓱᐁᐧᐃᐧᐣ; 

ᐃᐱᓯᔭᓇ 2:8,9 ᒋᑫᒫ ᑭᓭᐋᐧᑎᓯᐃᐧᐣ ᑳ ᑭ ᐅᐦᒋ ᐱᒫᒋᐃᑲᐃᐧᔦᐠ
ᑖᐯᐧᔦᔨᑕᒧᐃᐧᐣ ᐅᐦᒋ; ᐁᐊᐧᑯ ᒫᑲ ᓇᒪᐃᐧᔭ ᑭᔭᐋᐧᐤ ᑫᐦᒋᐋᐧᐠ ᐁ ᐊᔮᔦᐠ: ᐁᐊᐧᑯ

ᐅ ᒣᑭᐃᐧᐣ ᑭᓭᒪᓂᑐ: 

ᓇᒪᐃᐧᔭ ᐊᑐᐢᑫᐃᐧᓇ ᐅᐦᒋ, ᐁᑳ ᐊᐃᐧᔭᐠ ᐊᔨᓯᔨᓂᐤ ᑭᑕ ᑲᑭᒋᒧᐟ. 



ᕒᐅᒪᓇ 10:9,10 ᒋᑫᒫ ᑭᐢᐱᐣ ᐋᒋᒪᒋ ᑭᑐᓂᕽ ᒋᓴᐢ ᐁ ᑎᐯᔨᐦᒋᑫᐟ, ᒥᓇ
ᑖᐯᐧᑕᒪᓂ ᑭᑌᐦᐃᕽ ᑭᓭᒪᓂᑐᐊᐧ ᐁ ᑭ ᐊᐧᓂᐢᑳᓂᑯᐟ ᓂᐳᐃᐧᓂᕽ ᐅᐦᒋ, ᑭ ᑲ

ᐱᒫᒋᐦᐅᐣ: 

ᒋᑫᒫ ᐅᑌᐦᐃᕽ ᐊᔨᓯᔨᓂᐤ ᑖᐯᐧᑕᒼ ᑲᐧᔭᐢᑭᑖᑎᓯᐃᐧᓂᕽ ᐃᓯ; ᒥᓇ ᐅᑐᓂᕽ
ᐅᐦᒋ ᐋᒋᒧ ᐱᒫᒋᐦᐃᐁᐧᐃᐧᓂᕽ ᐃᓯ. 

ᓭᐣᐟ ᒑᐣ 3:16,17 ᐃᐧᔭ ᑭᓭᒪᓂᑐ ᐁᐢᐱᒋ ᓵᑭᐦᑖᐟ ᐊᐢᑭ, ᑭ ᒣᑭᐤ ᐅ ᐯᔭᑯ
ᑯᓯᓵᓇ, ᐱᑯ ᐊᐃᐧᔭᐠ ᐁ ᑖᐯᐧᔦᔨᒫᐟ ᐁᑳ ᑭᑕ ᓂᓯᐊᐧᓈᑎᓯᐟ, ᒫᑲ ᑭᑕ ᐊᔮᐟ

ᑳᑭᑫ ᐱᒫᑎᓯᐃᐧᐣ. 

ᐃᐧᔭ ᑭᓭᒪᓂᑐ ᑭ ᐯ ᐃᓯᑎᓴᐁᐧᐤ ᐅᑯᓯᓴ ᐅᑕ ᐊᐢᑭᕽ ᓇᒪᐃᐧᔭ ᑭᑕ
ᐅᔭᓱᐋᐧᑕᒥᔨᐟ; ᒫᑲ ᐃᐧᔭ ᑭᑕ ᐅᐦᒋ ᐱᒫᑕᓂᔨᐠ ᐊᐢᑭ. 



1 ᓭᐣᐟ ᒑᐣ 5:11-13 ᐁᐊᐧᑯ ᒫᑲ ᐅᒪ ᐋᒋᒧᐃᐧᐣ ᑭᓭᒪᓂᑐ ᐁ ᑭ ᒥᔨᑯᔭᕽ ᑳᑭᑫ
ᐱᒫᑎᓯᐃᐧᐣ, ᐅᒪ ᒫᑲ ᐱᒫᑎᓯᐃᐧᐣ ᑭᑭᐢᑳᑯᔨᐊᐧ ᐅᑯᓯᓴ. 

ᐊᓇ ᑳ ᐊᔮᐋᐧᐟ ᐅᑯᓯᓯᒫᐊᐧ ᐊᔮᐤ ᐱᒫᑎᓯᐃᐧᐣ; ᐊᓇ ᐁᑳ ᑳ ᐊᔮᐋᐧᔨᐟ
ᑭᓭᒪᓂᑐ ᐅᑯᓯᓴ ᓇᒪᐃᐧᔭ ᐊᔮᐤ ᐱᒫᑎᓯᐃᐧᐣ.

ᐁᐊᐧᑯᓂ ᐅᐦᐃ ᑭ ᑭ ᒪᓯᓂᐊᒫᑎᓈᐋᐧᐤ ᑭᑕ ᑭᐢᑫᔨᑕᒣᐠ ᐁ ᐊᔮᔦᐠ ᑳᑭᑫ
ᐱᒫᑎᓯᐃᐧᐣ, ᑭᔭᐋᐧᐤ ᐅᑎ ᑳ ᑖᐯᐧᑕᒫᐧᔦᐠ ᐅ ᐃᐧᔪᐃᐧᐣ ᑭᓭᒪᓂᑐ ᐅᑯᓯᓴ. 



ᒉᓂᓯᐢ 3 – 6

